
Vanoet de strekke-invalshook ankieken 

In 1992 schreef ’n Tweantse dichter Willem Wilmink ’n dichtsel ‘De nieje leu’. Dat dichtsel is 
in 2010 noch ’n moal vanniejs drukt in ‘Miene stad, mien dörp, Historis Tiedschrift 
Oaveriesel. ’t Geet oawer nieje leu in de Tweantse stad Eanske. 

Leas dit dichtsel. As iej ’t Tweants wat bezwoarlik veend kun iej hier n’n umzetting veenden. 

De nieje leu 
Immigraantn, nich meer oet Wolvega, 
Oldeholtpa, meer Spanje, Afrika 
en t Verre Oostn of Westn. Atjehstroat: 
moslims bint biej t moskeetjen an de proat 
wat vrogger ne keark hef wes, woar iej heurn klaagn: 
’t Leste oordeel kump oaver acht daagn.’ 
Mien’ oalde skool, doar woont noe de islaam, 
Meer Shakespeare zear t a wa: ‘Wat gef nen naam?’ 
Allah of n Heer, Jezus of Mohammed, 
Wiej bidt krek t zölfde angstige gebed: 
‘Bewaar oons, Heer, veur skade an de ziel, 
bespoar oons, Heer, un tweede Tsjernobyl, 
oons groot benul is oons de pan oetreezn, 
Heer, loat t’oons nich op n emmer vreezn.’ 
De niejn hebt t ok hier knap lastig had, 
meer t geet a better: Eanske hef ruumte zat 
veur leu vanof n heeln weerldkloot, 
dee heanig-an in ’t stadsplat boskopn doot. 

Schrief now zölf n’n tekst van 150-350 weurde woarin twee angeleagenheden an bod komt: 

Wat kenteekend is aan leu oet oewe strekke. 

Hoe ieleu ongeliek bint van leu oet aandere strekke (kortbiej of wietvot). 

As inspiroasie: kiek woar Wilmink ’t allegaar oawer hef (Woar de nieje leu votkomt, woar ze 
wont, woar ze an geleuvt, en of dat geloov in zikzölf aans is dan wat iej geweand bint, of d’r 
ruumte is vuur nieje leu, of disse leu ’t zwoar hebt had too zee eargens niej bint wes, en wat 
vuur n’n sprökke/sproake  de nieje leu proat, en alzo meer). 

As iej strekke-weurde keant (dialekt): broek ze zowied möggelik! 

 

 


